
Dyddiad cyhoeddi:  8 Hydref 2025

Cais Rhyddid Gwybodaeth 218/25

Rydych chi wedi gofyn y canlynol i ni…

Rwy'n gofyn am yr wybodaeth ganlynol ynghylch cydymffurfiaeth â Rheoliadau Hygyrchedd Cerbydau Gwasanaeth Cyhoeddus (PSVAR) PSVAR mewn gwasanaethau rheilffyrdd a gwasanaethau ysgafn yn lle trên, mewn argyfwng ac wedi'u cynllunio ymlaen llaw.

1. Defnydd Cerbydau Eithriedig
Pryd oedd y dyddiad diwethaf y cafodd unrhyw gerbyd sydd wedi'i eithrio o PSVAR ei ddefnyddio ar gyfer gwasanaethau yn lle trên o'r fath a drefnwyd gan eich sefydliad neu ei asiantau? Rhowch fanylion y darparwr a'r llwybr.

2. Sicrhau nad oes unrhyw Ddefnydd o Gerbydau Eithriedig
Pa bolisïau, rhwymedigaethau cytundebol, neu archwiliadau ymarferol ydych chi wedi'u rhoi ar waith, neu sy'n ofynnol gan eich cwmni/cwmnïau cydlynu,-i sicrhau nad oes unrhyw gerbydau wedi'u heithrio wedi cael eu defnyddio nac yn mynd i gael eu defnyddio ar 1 Awst 2025 neu ar ôl hynny?

3. Cerbydau sy'n cydymffurfio â PSVAR
Pa gyfran (nifer a chanran) o gerbydau a ddefnyddir ar y gwasanaethau hyn sy'n cydymffurfio'n llawn â PSVAR? Sut ydych chi'n sicrhau cydymffurfiaeth yn nifer a chyfran y cerbydau sy'n cydymffurfio'n llawn â PSVAR, yn benodol yng nghyd-destun cwmnïau cydlynu sy'n caffael cerbydau ar eich rhan?

4. Monitro a Gorfodi
Sut ydych chi'n monitro cydymffurfiaeth (gwiriadau, archwiliadau, adrodd)? Pa gamau gorfodi sydd ar waith os yw darparwr yn defnyddio cerbydau sydd wedi'u heithrio neu'n methu â bodloni rhwymedigaethau cydymffurfio fel cael a gweithredu'r nifer berthnasol o gerbydau sy'n cydymffurfio'n llawn?

5. Dogfennau Ategol
Darparwch unrhyw ganllawiau, gohebiaeth neu asesiadau risg perthnasol sy'n ymwneud â chydymffurfio â PSVAR ar gyfer gwasanaethau yn lle trên, gan gynnwys cyfathrebu â chwmnïau cydlynu, darparwyr neu rheoleiddwyr.

YMATEB

O ran eich cais am e-byst, mae’r esemptiad canlynol yn berthnasol:
Adran 12 – Esemptiad pan fo cost cydymffurfio yn fwy na’r terfyn priodol.
Amcangyfrifir bod y gost o roi’r wybodaeth i chi yn uwch na’r swm y mae’n ofynnol yn ôl y gyfraith i ni ymateb iddo h.y. mae’r gost o ddod o hyd i’r wybodaeth ofynnol a’i hadalw yn fwy na’r ‘lefel briodol’ fel y nodir yn Rheoliadau Rhyddid Gwybodaeth (Ffioedd a therfyn addas) 2004.
Mae chwiliad am negeseuon e-bost ar gyfer y 12 mis diwethaf rhwng TrC ac Abellio/T-UK sy'n cynnwys y term 'PSVR' wedi adfer 982,744 o negeseuon e-bost. Yn anffodus, byddai edrych drwy'r holl negeseuon e-bost hyn i weld a ydynt yn berthnasol yn cymryd amser anfesuradwy.
Yn achos Trafnidiaeth Cymru (TrC), y terfyn priodol yw £450 sydd wedi cael ei gyfrifo i gyfateb i gyfanswm o 18 awr o waith. Os bydd unrhyw ran o’r cais yn fwy na’r terfyn ffioedd, yna mae Adran 12 yn berthnasol i’r cais cyfan.
Yn unol â Deddf Rhyddid Gwybodaeth 2000, mae’r llythyr hwn yn gweithredu fel hysbysiad gwrthod.
Fodd bynnag, rydym wedi darparu atebion isod ac wedi atodi gwybodaeth a adferwyd cyn sylweddoli y byddai'r esemptiad adran 12 yn berthnasol. Caiff y rhain eu darparu y tu allan i'r Ddeddf Rhyddid Gwybodaeth.

Cwestiwn 1

Y dyddiad diwethaf i gerbyd wedi'i eithrio gael ei ddefnyddio oedd 16 Awst. Roedd hyn at ddiben darparu gwasanaeth brys yn lle trên ar hyd rheilffordd Calon Cymru. 

Mae'n anodd iawn dod o hyd i weithredwr ar gyfer y llinell hon oherwydd hyd y llwybr a daearyddiaeth y llinell. Mae'r rheilffordd yn rhedeg drwy ganol Cymru, lle mae gweithredwyr bysiau yn brin. Y darparwr oedd Swains Coaches. 
 
Cwestiwn 2

Daw tystysgrifau eithrio MTE presennol i ben ar 31 Gorffennaf 2026. Nid yw TrC yn ymwybodol o unrhyw reol lle na ellir defnyddio cerbydau sydd wedi'u heithrio ar ôl 1 Awst 2025.

Mae pob cerbyd dros 22 sedd sy'n cydymffurfio â PSVAR yn cael ei gaffael yn y lle cyntaf, yng nghyd-destun gwasanaethau yn lle trên sydd wedi'u cynllunio ymlaen llaw a rhai brys. Ychydig iawn o gerbydau sydd wedi'u heithrio sy'n cael eu defnyddio yng nghyd-destun gwasanaethau yn lle trên sydd wedi'u cynllunio ymlaen llaw. 

Os oes angen gwasanaeth yn lle trên brys, ac os nad oes cerbydau sy'n cydymffurfio ar gael, rydym yn chwilio am gerbydau sydd wedi'u heithrio. Pe na baem yn chwilio am gerbydau wedi'u heithrio yn yr achosion hyn, byddai teithwyr yn cael eu gadael ar eu pen eu hunain, oherwydd efallai na fyddai trafnidiaeth arall ar gael. 
 
Cwestiwn 3

Yn ystod y pedair wythnos diwethaf, bu 1,246 o ddyletswyddau ar gyfer gwasanaethau yn lle trên sydd wedi'u cynllunio ymlaen llaw, pob un wedi'i recriwtio o dan gydymffurfiaeth â PSVAR.
Mewn argyfwng, roedd hyn yn 205 o ddyletswyddau, ac nid oedd 6 yn cydymffurfio â PSVAR. Bysiau midi yw'r cerbydau hyn yn bennaf. Oherwydd eu maint, gallant ffitio yn y gorsafoedd llai mewn achosion lle mae angen bysiau mini arnom neu lle nad oes cerbydau sy'n cydymffurfio ar gael.
Mae'r ffigurau sydd ynghlwm yn dangos bod nifer sylweddol o gerbydau'n cael eu defnyddio yn lle trenau. O ganlyniad, pan fydd nifer fawr o gerbydau sydd wedi eu cynllunio ymlaen llaw yn weithredol, mae hyn yn ei gwneud yn anoddach recriwtio cerbydau brys.
Os bydd cerbydau nad ydynt yn cydymffurfio yn cael eu defnyddio, rydym hefyd yn ceisio trefnu i gerbyd sy'n hygyrch i gadeiriau olwyn redeg ochr yn ochr. Mae hyn hefyd wedi bod yn anodd oherwydd y nifer fach o'r cerbydau hyn sydd ar gael. 
Nid ydym yn defnyddio cwmnïau eraill i gaffael cerbydau, rydym yn gwneud hyn ein hunain. 
 
Cwestiwn 4

Mae ein cydlynwyr ar y safle yn sicrhau bod cerbydau'n cydymffurfio â'r hyn sydd wedi'i archebu ac yn adrodd yn ôl ar unrhyw ganfyddiadau. Yn ogystal â hyn, rydym hefyd yn defnyddio siopwyr dirgel sy'n mynd allan ar y rhwydwaith, ynghyd ag aelodau eraill o dîm T-UK. 
Bydd unrhyw gwmnïau sy'n methu â darparu'r cerbyd sy’n cydymffurfio a archebwyd yn cael didyniad ariannol ac yn cael eu hatgoffa o'u rhwymedigaethau. Os bydd nifer o achosion o aildroseddu, bydd gweithredwyr yn cael eu hatal dros dro rhag darparu gwasanaethau yn lle trên.
Yn ddiweddar, cawsom ein harchwilio hefyd yn ystod archwiliad ORR, aeth yr ORR allan ar flocâd i sicrhau cydymffurfiaeth. 
Ar gyfer y gweithredwyr hynny sydd â thystysgrif MTE, rydym yn cadw copïau o dystysgrifau o'r fath ar ffeil. 
 
Cwestiwn 5

Mae gweithredwyr yn cael eu briffio'n rheolaidd ar gydymffurfiaeth, a gwneir hyn naill ai drwy negeseuon e-bost neu ddogfennau briffio. Pan fydd gennym rwystrau mawr neu hir, mae galwadau Teams hefyd yn cael eu cynnal gyda gweithredwyr. Dyma un o'r pynciau dan sylw. 
Asesir risg pob man codi, ond mae nifer fach o arosfannau nad ydynt yn cydymffurfio oherwydd natur y ddaearyddiaeth, y gorsafoedd, y llwybrau ac ati. Pan fo'n bosibl, rydym yn dod o hyd i ddewis arall. 

Fel y gwyddoch efallai, mae contract T-UK gyda Trafnidiaeth Cymru yn dod i ben. Ar yr achlysuron rydym wedi gofyn iddynt am y dogfennau cysylltiedig, maent wedi gwrthod eu darparu ar y sail bod y dogfennau hyn yn cael eu creu ganddynt ac yn eiddo iddynt ac felly nid ydynt yn destun Rhyddid Gwybodaeth (sy'n golygu nad oes rhwymedigaeth gyfreithiol arnynt i'w rhyddhau). Yn ogystal, maent wedi cynghori y byddai eu rhyddhau yn eu rhoi dan anfantais fasnachol. 

Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru (TrC)

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

